
   Авăтать куккукĕ, лăпкă мар чĕрем.

Хăçанччен кĕттерĕн, савнă тус-пикем.

Сукмаку, пĕлетĕп, такăр мар, тумхах,

Пĕр-пĕрне саватпăр, тен, халь кăлăхах.

Эп сана кĕтетĕп — хальтерех çитсем,

Кăмăлтан парнелĕп хӳхĕм чечексем.



Авăтмасть халь ĕнтĕ вăрманта куккук,

Чун савни килмерĕ — урăх курас çук...

Чечексем пуплеççĕ манпала паян:

«Пурпĕрех, сар каччă, эсĕ ан кулян.

Авăтĕ куккукĕ. Ан пăрах кĕтме,

Санăн чун варлин те савасси пĕтмен...»



Кĕтрĕм эпĕ, кĕтрĕм — пулчĕ кăлăхах:

Тен, тус çулне пӳлчĕ тĕрлĕрен тумхах...

Уйăх та çухалчĕ — тĕттĕм каçхине,

Ах, никам туймарĕ чунăм çуннине.

Сивĕ çилĕ вĕрчĕ — шăнтрĕ чĕрене,

Пĕр пĕччен эп тӳсрĕм тунсăх пуснине.

  